
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն

	12.01.2022թ.

	
	N 01/8-4/546-2022

	Քննարկելով Ձեր 10.01.2022թ. N ԳՍ/23.1/466-2022 գրությամբ ներկայացված՝ ««Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121‑Ն որոշման մեջ փոփոխություններ և լրացումներ կատարելու և գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառուման գծով չբաշխված միջոցներից 11,425,619.6 հազար դրամը վերաբաշխել և այն ուղղել 2022 թվականին հիմնանորոգման ենթակա թվով 7 ճանապարհահատվածների հիմնանորոգման աշխատանքների իրականացմանը և թվով 50 ճանապարհահատվածների նախագծանախահաշվային փաստաթղթերի ձեռք բերմանը, հայտնում ենք հետևալը.
1. [bookmark: _GoBack]Նախագծով նախատեսվում է թվով 6 օբյեկտների գծով (ՀՀ Լոռու մարզի Ստեփանավան քաղաքի Չարենցի փողոցի 1.725կմ հատվածի և Ավետիսյան փողոցի 0.120 կմ հատվածի, Վանաձոր քաղաքային համայնքի Կ. Դեմիրճյան, Գրիգոր Լուսավորիչ, Խորենացի (երկու երթևեկելի գոիտիներ /0.4կմ+0.4կմ/), Մոսկովյան փողոցների և Նարեկացի փողոց-Կոմիտաս Վարդապետ Հրապարակ էստակադայի հիմնանորոգում) նախագծանախահաշվային փաստաթղթերի ձեռք բերման համար հատկացնել 20,825.6 հազար դրամ։ 
Նկատի ունենալով վերոհիշյալ փողոցների համայնքային նշանակության լինելու հանգամանքը, առաջարկում ենք նշված գումարի, իսկ հետագայում այդ օբյեկտների գծով իրականացվելիք շինարարական աշխատանքների գծով գումարների (համաձայն Նախագծին կից ներկայացված հաշվարկների նշված օբյեկտների գծով շինարարական աշխատանքների արժեքը կազմում է 1,732,000.0 հազար դրամ)  հատկացման հարցը քննարկել ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում։  
Միաժամանակ հայտնում ենք, որ համայնքային նշանակության ճանապարհ-ների/փողոցների հիմնանորոգման աշխատանքներն ամբողջությամբ պետական բյուջեի միջոցների հաշվին իրականացման արդյունքում ստեղծում են անհավասար պայմաններ համայնքների համար և այդ մոտեցումը կարող է նախադեպ հանդիսանալ, ինչն ընդունելի չէ: 
Բացի այդ հայտնում ենք, որ պարզաբանման անհրաժեշտություն ունեն.
ա) Ինչ սկզբունքով են ընտրվել համանքային նշանակության վերը նշված փողոցների գծով առաջարկվող աշխատանքները պետական նշանակության ավտոճանապարհների հիմնանորոգման համար նախատեսված գումարի շրջանակներում իրականացնելու  առաջնահեթությունները, արդյոք նշված աշխատանքները ներառված են մարզի կամ համայնքի սոցիալ-տնտեսական զարգացման ծրագրերում և վերջիններս համայնքների համար  դիտարկվում են որպես առաջնահերթություններ,
բ) արդյոք վերը նշված համայնքների բյուջեներում առկա են բավարար միջոցներ հետագայում, աշխատանքները ավարտելուց հետո, այդ փողոցների պահպանումը/սպասարկումը իրականացենլու համար։  
2. Նախագծին կից հիմնավորման համաձայն՝ նախագծով նախատեսվում է հատկացնել միջոցներ բյուջետային ծախսերի տնտեսագիտական դասակարգման Նախագծահետազոտական ծախսեր հոդվածով ` N ՏԿԵՆ-ՀԲՄԽԾՁԲ-2021/1Ն-2, N ՏԿԵՆ-ՀԲՄԽԾՁԲ-2021/12Ն, N ՏԿԵՆ-ՀՄԱԾՁԲ-2021/1Ն, N ՏԿԵՆ-ՀՄԱԾՁԲ-2021/2Ն և N ՏԿԵՆ-ՀՄԱԾՁԲ-2021/3Ն պայմանագրերով նախատեսված ծառայությունների համար մնացած 30 տոկոսի վճարումն իրականացնելու նպատակով (որպես գնում չհանդիսացող ծախս): 
Այս կապակցությամբ հայտնում ենք, որ որ եթե այդ ծառայությունների կատարման արդյունքներն ընդունված են պատվիրատուի կողմից (առկա են պատվիրատուի կողմից հաստատված հանձնման-ընդունման արձանագրություններ), ապա դիտողություններ չունենք: Հակառակ դեպքում գտնում ենք, որ այդ հատկացումները պետք է արտացոլվեն գնումների պլանում:
3. Նախագծում առկա խմբագրական բնույթի վրիպակների կապակցությամբ առաջարկում ենք.
ա) Նախագծի 2-րդ կետում նշել նաև կապալառուների անվանումները և  պայմանագրերի կնքման ամսաթվերը:
բ) Նախագծի N N 2-4 հավելվածների աղյուսակների «Առաջին եռամսյակ» սյունակներում նշված ֆինանսական ցուցանիշները (ինչպես նվազեցումները, այնպես էլ ավելացումները) համապատասխանեցնել միմյանց։
	













1. Չի ընդունվել:
Տվյալ համայնքային նշանակության ճանապարհների/փողոցների հիմնանորոգման աշխատանքները պետական նշանակության ավտոճանապարհների հիմնանորոգման ծրագրի շրջանակներում իրականացնելու  առաջնահեթությունները տրվել են այդ համայնքների կողմից, որոնք բազմիցս դիմել են ՀՀ կառավարությանը՝  այդ ճանապարհների/փողոցների հիմնանորոգման խնդիրներին լուծում տալու խնդրանքով, քանի որ համայնքային բյուջեների շրջանակներում  իրենք հնարավորություն չունեն այդ աշխատանքները կատարելու:










2. Ընդունվել է ի գիտություն: Հաստատված հանձնման-ընդունման արձանագրություններն առկա են:







3. Ընդունվել է: ա) և բ) մասով ներկայացված շտկումներն իրականացվել են:



